ԵԶՐԱԿԱՑՈՒԹՅՈՒՆ

<<Հայաստանի Հանրապետությունում աուդիտորական ծառայությունների իրականացման լիցենզավորման կարգը, աուդիտորական ծառայությունների իրականացման լիցենզիայի հայտի ձևը, լիցենզիայի ձևը, հայտարարության ձևը, աուդիտ իրականացնող անձի կանոնադրական կապիտալում մասնակցություն ձեռք բերած անձի, կառավարման մարմնի ղեկավարի, աուդիտորի հետ փոխկապակցված իրավաբանական եվ ֆիզիկական անձանց մասին տեղեկանքների ձևերը, աուդիտ իրականացնող անձի կանոնադրական կապիտալում մասնակցություն ձեռք բերած ֆիզիկական և իրավաբանական անձանց վերաբերյալ տեղեկանքների ձևերը  հաստատելու և Հայաստանի Հանրապետության կառավարության 2002 թվականի մարտի 19-ի N 262 որոշումը ուժը կորցրած ճանաչելու մասին>> Հայաստանի Հանրապետության կա​ռավարության որոշման նախագծի մասին

1. Նախագծի ընդունման հիմնավորված լինելը.

Որոշման նախագծի անհրաժեշտությունը պայմանավորված է <<Աուդիտորական գործունեության մասին>> Հայաստանի Հանարապետության օրենքում փոփոխություններ և լրացումներ կատարելու մասին>> (26.05.2011թ. ՀՕ-207-Ն) և <<Լիցենզավորման մասին>> Հայաստանի Հանարապետության օրենքում լրացում կատարելու մասին>> (26.05.2011թ. ՀՕ-208-Ն) Հայաստանի Հանրապետության օրենքների ընդունմամբ:

 2. Առաջարկվող նոր լուծումները. 

    Աուդիտորական գործունեության բնագավառը կարգավորող ՀՀ կառավարության որոշումները համապատասխա​նեցվում են վերը նշված օրենքի պահանջներին,  մասնավորապես` սահմանվում են լիցենզավորման համար ներկայացվող անհրաժեշտ փաստաթղթերի ցանկը. ամբողջացվում են լիցենզիայի կասեցման և դադարեցման դեպքերը, կիրառելի են դարձվում աուդիտ իրականացնող անձանց կողմից աուդիտի անկախության սկզբունքի պահպանման ապահովումը:

3. Նախագծի ընդունման դեպքում ակնկալվող արդյունքները. 

Աուդիտորական գործունեության ոլորտին առնչվող բոլոր իրավական ակտերի  ներդաշնակեցում և աուդիտորական գործունեության բնագավառում վարչարարության նվազեցում:

 4. Առաջարկվող կարգավորման տարբերակի համապատասխան բնագա​վառի բարելավման հնարավորությունը.

Գործարար միջավայրի բարելավում, լիցենզավորման գործընթացի պարզեցման և թափանցիկության ապահովում, ոլորտը կարգավորող իրավական ակտերի ներդաշնակեցում:   

5. Համապատասխանությունը Հայստանի Հանրապետության կառավա​րու​թյան գործունեության ծրագրին և Հայստանի Հանրապետության վարչապետի հանձնարարկաններին.


Համապատասխանում է:

6. Շահագրգիռ մարմինների կողմից ներկայացված առաջարկությունների ընդունված լինելու կամ ընդունված չլինելու դեպքում չընդունելու  հիմնավոր​վածությունը.

  Ամփոփոթերթում շահագրգիռ մարմինների դիտողությունների և 
առաջարկությունների վերաբերյալ դիրքորոշումները ընդունելի են: 

Ի կատարումն մշտապես գործող ֆինանսատնտեսական նախարարական 
կոմիտեի 09.02.2012թ. N   23.14/[105102]-12 արձանագրութուն   3-րդ կետի որոշման
նախագիծը լրամշակվել ՀՀ կառավարությանն առընթեր պետական  եկամուտների կոմիտեի 

առաջարկություններին համաձայն: 
7. Առաջարկություններ. 
Առաջարկում եմ սահմանված կարգով ընթացք տալ:

ՀՀ կառավարության աշխատակազմի 

Ֆինասատնտեսագիտական վարչության 

գլխավոր մասնագետ                                                             Զ. ԲԱՐՍԵՂՅԱՆ

